
Rodėnielis 

Vasarelė pamuojava 

Saulės spindulelēs,  

Atsėdėivava 

Ė jau ėškeliava. 

 

Nuognē džiaugas rodėnielis 

Kuojė če īkielės, 

Ė paletė pasėjiemės 

Daža onkstėi kielėis. 

 

Vėinus lapus tep rauduonā, 

Kėtus jau geltuonā, 

Prėded spalva ėr auksėnė, 

Ana – tėkrā rodėnėnė. 

 

Akīs raibst nu tuo margoma, 

Bet jug neožėlga 

Šalnas, vieje tou gražoma 

Ėšgainiuos pu pėivas. 

 

Vuobelis jau nebėšlaika 

Derlio sobrondinta, 

Kartās vies da pot be saika, 

Gretiau rek noskintė. 

 

Ėlga žėimuos vakarieli 

Skane bus pagriaužtė, 

Raudonšuoni vuobulieli 

Šėrdei atsėgautė. 

 


